
илмий нашрлар рўйхати (Рўйхатга) киритилган. 

Crossref DOI:  

масъулияти чекланган жамият. 

Yangi renessans davrida mamlakatimizda zamonaviy talablar asosida oliy ta’lim 

tizimida ta’lim va tarbiya jarayoni sifatini oshirish, jumladan jismoniy tarbiya yoʻnalishida 

ta’lim tizimini shakllantirish va rivojlantirishga alohida e’tibor qaratilmoqda. Ta’lim sohasida 

amalga oshirilgan keng qamrovli islohotlar natijasida, jumladan, pedagogika oliy ta’lim 

muassasalarida bakalavriyatning huquqiy-me’yoriy, ilmiy-metodik va moddiy-texnik 

ta’minotini mustahkamlash, jismoniy madaniyat va sport mutaxassisliklarining Davlat ta’lim 

standartlarini ishlab chiqish, oʻquv jarayoniga zamonaviy pedagogik va axborot-

kommunikatsiya texnologiyalari tatbiq qilishni davr taqazo qila boshladi. 

Zamonaviy oʻqituvchi oʻzining bilim, koʻnikma va malakalarini amaliyotda, ya’ni ta’lim-

tarbiya jarayonini sifatli tashkil etishda samarali qoʻllay olishi - kasbiy kompetentligining eng 

asosiy komponentidir. 

Jumladan,  

– dunyo va mamlakatda ta’lim taraqqiyoti bosqichlarini bilishi, xalq ta’limi tizimida 

oʻquv-tarbiya jarayoni mazmunini ta’minlashga, uzviylik va uzluksizligiga amal qilish; 

– kompyuter, axborot kommunikatsiya texnologiyalaridan foydalanish va pedagogik 

faoliyatida qoʻllay olish koʻnikmalariga ega boʻlish; 

– talabalarning ruhiy, jismoniy rivojlanishi va yosh xususiyatlari qonuniyatlarini bilishi, 

ta’lim-tarbiyada pedagogik-psixologik yondashuvga asoslanish; 

– oʻquv-tarbiya jarayonini sifatli tashkil etishda darsning aniq bosqichi uchun samarali 

zamonaviy pedagogik va axborot texnologiyalari hamda metodlarni toʻgʻri tanlash va qoʻllay 

olish koʻnikmasiga ega boʻlish; 

– oʻquv-tarbiya va darsdan tashqari mashgʻulotlar jarayonida bolalar hayoti va sogʻligi, 

texnik hamda axborot xavfsizligini ta’minlashga tayyor boʻlish; 

– dars jarayonida mediaresurslar va elektron tarmoq imkoniyatlaridan samarali 

foydalanish hamda mediaxavfsizlik me’yorlariga amal qilish. [1; 7-b.] 

Yaqin oʻn yilliklar davrida bir qator rivojlangan davlatlar Germaniya, Finlandiya, 

Yaponiya, AQSh, Rossiya va shuningdek, bizning mamlakatimizda, oliy ta’lim tizimi tubdan isloh 

qilina boshlandi. Bunda asosiy e’tibor, talabalarda egallayotgan mutaxassisligi boʻyicha 

kompetensiya shakllanishi va takomillashuviga qaratilmoqda. Bugungi kun talabi sifatida 

jamiyat, soha taraqqiyoti uchun butunlay yangi qiyofadagi, yangicha fikr va mulohaza 

yurituvchi, raqobatbardosh mutaxassislar talab qilinayapti. Bunday mutaxassislar - mustaqil, 

erkin, faol ijodiy fikrlovchi, izlanuvchan, ilmiy axborotlarni mustaqil ravishda izlab topuvchi va 

ularni oʻz amaliy faoliyatida qoʻllovchi mutaxassis boʻlib yetishishi lozimligini bugungi shiddat 

bilan odimlab borayotgan davr taqazo etayotganligini kuzatishimiz mumkin. 

Sohaga oid mutaxassislarning fikri va mulohazasiga koʻra, oliy ta’limni isloh qilish, 

yangilash, takomillashtirishda zamon talablariga javob beradigan mutaxassislarni 

tayyorlashning asosiy yoʻllaridan biri kompetensiya nuqtai nazaridan yondashuv hisoblanadi. 

Oliy ta’limda oʻqish va tarbiyaning bunday uslubini joriy qilish oʻz-oʻzidan an’anaviy qarashlarni 

tubdan oʻzgartirishni talab qiladi. Bilim, koʻnikma, malaka va tajribalarni egallashda esa, bu 

borada endi kamchiliklar koʻzga tashlanmoqda. 

Hozirgi zamon pedagogika fani va bu borada olib borilayotgan ilmiy izlanishlarga nazar 

tashlasak, turli soha va mutaxassisliklarga, fan va uslublarga, oʻqitish usullari, texnologiyalariga 

juda koʻp e’tibor qaratilganligini sezamiz. Ammo ana shu pedagogik usullarni tushunish, ularni 

amaliy faoliyatda qoʻllash masalasi eng dolzarb muammolardan biriga aylanganligini ta’kidlash 

mumkin.[1; 9-b.] 

Rivojlangan xorijiy davlatlar tajribasi va mamlakatimiz ta’lim amaliyotining 

kompetentlik yondashuv asosida jismoniy tarbiya va sport boʻyicha mutaxassislarni tayyorlash 

boʻyicha zamonaviy izlanishlar asosidagi muammolarning tahlili shuni namoyon qilmoqdaki, 

fan va ishlab chiqarishning zamon talablariga javob beruvchi yangi ta’lim konsepsiyasi 

bakalavriyat talabalarida shaxsiy, kasbiy, ijodiy imkoniyat va integrativ tafakkurni 

shakllantirish va rivojlantirishga yoʻnaltirilganligini kuzatish mumkin.  

Mavjud “bilimli” konsepsiyaga asoslangan an’anaviy didaktik ta’minot esa bu jihatlarni 

bakalavriyat talabalarida rivojlantirishga psixologik-pedagogik sharoitlarni yaratish uchun 

yetarli hisoblanmaydi. Ushbu sharoitda kompetentli ta’lim konsepsiyasiga asoslangan didaktik 

ta’minotini takomillashtirishga qaratilgan izlanishlar va oʻrganishlar shu oʻrinda dolzarblik 

kasb etadi. 

Bu kabi masalalar yechimini topish va ilmiy muhokama etish uchun bir qator vazifalarni 

belgilab olish oʻrinlidir. 

Birinchidan, boʻlajak jismoniy tarbiya va sport mutaxassislari kompetentligini 

rivojlantirishga ta’sir etuvchi didaktik ta’minotning asosiy parametrlarini belgilab olish; 

ikkinchidan, boʻlajak jismoniy tarbiya va sport mutaxassislari tayyorlashning didaktik 

ta’minotiga qoʻyiladigan asosiy talablarni aniqlash, zamon talablariga mos boʻlgan bakalavr 

bitiruvchisining shaxs modelini takomillashtirish; 

uchinchidan, boʻlajak jismoniy tarbiya va sport mutaxassislarini tayyorlashning didaktik 

ta’minotini modernizatsiyalash orqali ularda kompetentlik darajasini rivojlanganligining 

pedagogik diagnostikasini takomillashtirish va kompetentli tayyorlashning didaktik 

ta’minotini oʻquv jarayoniga tadbiq etishga asoslangan taklif va tavsiyalarni ishlab chiqish. 

Ushbu yuqoridagi vazifalar asosida quyidagi ilmiy gʻoyalarga tayanish va ular asosida 

masalaga yechim topishga asoslanish mumkin deb oʻylayman. 

Ya’ni, boʻlajak jismoniy tarbiya va sport mutaxassislarida kompetentlikni 

rivojlantirishga ta’sir etuvchi zamon talablariga mos boʻlgan, maqsadli, mazmunli va tuzilmaviy 

parametrlarni tizimli tahlil asosida aniqlash, didaktik ta’minotiga qoʻyiladigan bakalavriyat 

talabalari ijodiy imkoniyatlarini rivojlantirishga, kasbiy bilimlarini integratsiyalashga, oʻqish 

jarayonini intensifikatsiyalash va individuallashtirishga, amaliy-kasbiy koʻnikma va 

tajribalarini shakllantirilishiga yoʻnaltirilgan talablarni kompetentlik tahlil asosida 

takomillashtirish, didaktik ta’minotini modernizatsiyalashning metodologik asosi boʻlgan, 

diagnostik va tizimli didaktika prinsiplariga asoslangan hamda kompetentli tayyorlash 

sharoitlariga mos tushuvchi bitiruvchining shaxs modelini takomillashtirish, ta’lim maqsadi 

darajasida – oʻquv reja, mazmuni darajasida – kompetentli oʻquv-uslubiy majmua, texnologiya 

darajasida – kreativ oʻqish tizimi, ta’lim natijalarini baholash darajasida – kompetentlikning 

kompleks pedagogik diagnostikasi kabilarni oʻz ichiga olgan modernizatsiyalashgan didaktik 

ta’minotining tuzilishi va mazmunini aniqlash, kompetentlikni shakllanganlik darajasini kirish, 

semestrlararo hamda attestatsion bosqichlaridagi pedagogik-diagnostik majmuasining 

tuzilmaviy va mazmunli tizimini takomillashtirishni - koʻpgina soha vakillari ham oʻz 

tajribalarida ilgari surmoqdalar. 

Demak, jamiyatdagi barcha yangilanishlarni uygʻunlashtirish uchun shaxsiy yetuklik 

bilan birga, kasbiy-amaliy kompetentlik ham muhim ahamiyat kasb etadi. Pedagogika oliy 

ta’lim muassasalarida talabalarning bilim samaradorligini oshirish hamda dars va ta’lim 

jarayonini yanada sifatli tashkil etishda: 

Birinchidan, tizimda yuqori malakali pedagog-kadrlarni tayyorlash, ularning malakasini 

zamon talablariga mos holda uzluksiz va sifatli ravishda oshirib borishga; 

Ikkinchidan, ta’lim muassasalarida boʻlajak jismoniy tarbiya va sport mutaxassislari 

kasbiy-amaliy qiyinchiliklari va ehtiyojlariga asoslangan uzluksiz sifatli “metodik xizmat”ni 

tashkil etishga; 

Uchinchidan, mavjud fan xonalari, sport maydonlari, sport zallari, sport trenajyorlari, 

oʻquv laboratoriya asbob-uskunalair, jihozlar va kompyuter texnikasidan, umuman olganda, 

barcha shart-sharoitlardan samarali foydalanishga; 

Toʻrtinchidan, sifatli ta’lim-tarbiya jarayonini tashkil etishda, oliy ta’lim muassasalari, 

malaka oshirish institutlari va umumta’lim maktablari, ixtisoslashtirilgan bolalar va oʻsmirlar 

sport maktablari hamkorligida ilgʻor ish tajribalarini amaliyotga joriy etishga; 

Eng asosiysi esa, xalq ta’limi tizimida faoliyat olib borishga tayyorlanayotgan boʻlajak 

jismoniy tarbiya va sport mutaxassislarining kasbiy-amaliy kompetentligi va mahoratiga 

bevosita bogʻliqdir. 

An’anaviy bilim-malakaga asoslangan ta’lim tizimida qayd etilgan 

ziddiyatlarni hal etishning imkoni yoʻqligi sababli boʻlajak jismoniy tarbiya va sport 

mutaxassislarini tayyorlash tizimining asosini integrallashgan bilimlarni tashkil etuvchi yangi 

ta’lim konsepsiyasiga(kompetentlikka) oʻtishni taqozo etadi. Bunday bilimlar talabalarda 

tafakkurini tizimli va ijodiy shakllantirishga, ilmiy-kasbiy muammolar yechimini tezkor va 

samarali yoʻllarini topishga, yangi kasbiy bilimlarga ega boʻlish qobiliyatiga hamda oʻz ijodiy 

imkoniyatlarini uzluksiz oʻstirishga qaratiladi. 

Xorijiy davlatlardagi boʻlajak jismoniy tarbiya va sport mutaxassislari tayyorlash 

tuzilmasi va mazmunini chuqur tahlili kompetentlik yondashuviga xos quyidagi didaktik 

jihatlarini aniqlash imkonini berdi: oʻqitish maqsadi va mazmuni bakalavriyatda kasbiy 

kompetentlikni (kompetensiyalar guruhini) shakllantirishga qaratilishi, qoʻllanilayotgan ilgʻor 

pedagogik texnologiyalar talabalarda ijodiy imkoniyatlarni rivojlantirishga yoʻnaltirilishi, oʻquv 

dasturlari moslashuvchanligi hamda ta’lim jarayonida kasbiy-amaliy koʻnikma va malakalarni 

oʻzlashtirish imkoniyatlarining oʻsishi, oʻquv jarayonida asosan oʻqitishni tadqiqot 

metodlaridan foydalanilishi, oʻquv mashgʻulotlarining ma’lum bir qismi mustaqil mashgʻulotlar 

ekanligi, shakllangan kompetentlik darajasini oʻlchash uchun miqdoriy mezonlar 

qoʻllanilayotganligi, oʻqitishning individuallashgan yondashuv asosida tashkil qilinishi, ta’lim, 

fan va ishlab chiqarishning yuqori darajadagi integratsiyasi va boshqalar. 

Respublikamizda boʻlajak jismoniy tarbiya va sport mutaxassislari tayyorlashning 

tashkiliy-boshqaruv va me’yoriy-huquqiy asoslarining tuzilmaviy-mazmunli tahlili (joriy ta’lim 

tizimidagi akademik tuzilma va ijtimoiy-iqtisodiy sharoitlarni hisobga olgan holda), ularda 

kompetentli yondashuvni nazariy asoslash va amaliy tatbiq etish uchun muhim boʻlgan 

me’yoriy-huquqiy negiz mavjudligini koʻrsatmoqda. 

Shunday qilib, boʻlajak jismoniy tarbiya va sport mutaxassislari tayyorlash tizimiga 

qator innovatsiyalar joriy etilayotganiga qaramay, mavjud tizim yaxlit qoʻrinishda quyidagi 

didaktik xususiyatlardan iborat boʻlgan “bilimli” yondashuvni aks ettiradi: tayyor bilimlar 

tizimini oʻzlashtirish (bilim, koʻnikma, malakalarni oʻzlashtirish maqsadiga yoʻnaltirilganlik); 

oʻquv dasturlarining reproduktiv mazmunga ega boʻlishi; oʻqishni markazlashgan fanlar shakli 

va ekstensiv pedagogik texnologiyalarni qoʻllash; kasbiy tayyorgarlik darajasini oʻzlashtirilgan 

bilim, koʻnikma, malakalar orqali baholash. 

Shu oʻrinda “kompetentlik” tushunchasini eslatib oʻtsak. Kompetentlik (lot. competens - 

munosib, muvofiq, tegishli, layoqatli, bilimli) - ma’lum sohada har taraflama bilimlarga ega 

boʻlgan insonning sifatidir. Kompetensiya (lot. competo)- “maqsadga erishish, munosib 

boʻlmoq, toʻgʻri kelmoq” kabi ma’nolarni bildiradi. Ushbu tushunchalar ilmiy adabiyotlarda 

turlicha ta’riflanishidan kelib chiqib ta’kidlash mumkinki, hozirgi kunda ilmiy-pedagogik 

hamjamiyatda kompetentlik, kompetensiya tushunchalarining mazmuni haqida yagona va aniq 

toʻxtamga kelingan emas. [2;] 

Aksariyat tadqiqotchilar muayyan hajmdagi ilmiy-texnik ma’lumotlarni oʻzlashtirish 

hamda yetarli boʻlmagan bilimlarni izlab topish metodlarini egallashda aks etadigan 

“kompetentlik” tushunchasining integrativ mohiyatini qayd etishmoqda. “Kompetentlik” ta’lim 

oluvchining mutaxassislikka aloqador boshqa fanlarga oid bilimlarni kompleks qoʻllashga 

tayyorligi va layoqatliligini nazarda tutadi. Tuzilmaviy jihatdan “kompetentlik” tushunchasi 

oʻzaro aloqador va bir-biriga ta’sir koʻrsatuvchi kognitiv, operatsion-texnologik, motivatsion, 

axloqiy, ijtimoiy, xulqli kabi tarkiblardan iborat. [2;] 

Rivojlangan kompetensiyalar darhol seziladi, chunki professional pedagog oʻz 

koʻnikmalarini rivojlantirishga harakat qiladi, muayyan maqsad va natijalarga erishishga 

intiladi, ishchan qadriyatlar ishlab chiqaradi va bular odatda ish jarayonining standartiga mos 

keladi. Kompetentlik esa biroz murakkab mazmunga ega, sababi, nafaqat bilimlarning 

mavjudligini, balki shu bilan birga ularni qoʻllash qobiliyatini ham taqozo etadi. Kompetentlik 

faqat keng qamrovli baholash va kuzatish paytida aniqlanishi mumkin.[3] 

Ushbu masala mohiyatiga oid koʻpgina ilmiy va axborot manbalari talqinidan bizga 

ma’lumki, kompetensiya - shaxsning muayyan predmet va jarayonlarga xos oʻzaro aloqador 

sifatlari majmuini qamrab olsa, kompetentlik – “ma’lum sohada samarali faoliyat olib borish 

uchun oʻz imkoniyatlari (bilim, koʻnikma, malaka, tajriba, shaxsiy sifatlari)ni amalga oshirish” 

layoqati deb tushuniladi. 

Amaliyotda kuzatilgan koʻpgina tajribalar, tahlillar, qoʻllanilgan metodik 

ishlanmalar va tavsiyalardan quyidagi xulosalarga kelish mumkin: 

Amaldagi an’anaviy didaktik ta’minotini modernizatsiyalash sabablarini aniqlash, 

murakkab va koʻp qirrali yechimini kutayotgan muammolariga xos boʻlgan ijtimoiy-iqtisodiy, 

ilmiy-texnikaviy oʻzgarishlarga muvofiq kompetentli boʻlajak jismoniy tarbiya va sport 

mutaxassislarini tayyorlashga boʻlgan ehtiyojning oshishi hamda kompetentli yetuk 

mutaxassislarni an’anaviy “bilimli” ta’lim konsepsiyasiga asoslangan didaktik ta’minoti asosida 

tayyorlashga imkoniyat yaratish, sohaga oid ta’lim maqsadi, mazmuni, metodlarini, 

texnologiyalarini va ta’lim natijalarini baholash tizimlarini qaytadan koʻrib chiqish lozimligini 

anglatadi.  

Ta’lim maqsadi darajasida esa, yuqorida bildirilgan va keltirilgan mulohazalardan kelib 

chiqib, oʻquv-ijodiy reja; mazmuni darajasida – innovatsion-kompetentli oʻquv-uslubiy 

majmua; axborot – kommunikatsion texnologiya darajasida - kreativ oʻqish tizimi; ta’lim 

natijalarini shaffof baholash darajasida – kompetentlikning kompleks pedagogik diagnostikasi 

kabilarni oʻz ichiga olgan modernizatsiyalashgan didaktik ta’minotining tuzilishi va mazmuni 

boyitishni taqazo etadi. 

